
Bertsolaritzaren baliapena 
Iztuetak, XIX mendearen hasieretan gure 

dantza eta doinuak ez ezik, berekin batean 
herri literatura baliatzea ekarri zuen eta herri 
literaturaren motetatik berezien bertsolaritza. 
Berari zor dizkiogu bertsolaritzaren lehe

nengo berririk zebatzenak:. Hala ere, gure 
mende hontan oraindik bertsolari~ despre
ziaturik eduki dute#kultur munduko ekintze
tan ari ziren gizonetarik askok. Hauentzat, 
sagardotegietako literatura merke .eta mor
doilloa baizik ez zen bertsolaritu. 

Izan ere, bizitzako gogoetatik eta lagunar
teko ekintzetatik soilik hezituak bai ziren ja
kintza gaietan erudizio klasikoa eskatzen zen 
garaian, eta askoren buruan ezin sartu bizi
tzaren eskolatik ere badela zer ikasirik gizo
nak har dezaken jarreraren arabera. 

Dena dela, garai bateko gizon ospetsuak 
(eta gaur oraindik: ere bada holako ri k) ez 
zuten asko espero bertsolaritzatik eta bertso
lariak heurak beren ekintzaz gutietsirik, 

- akonplexaturik, bestek aitortua onartzen 

·zuten. Baina, bada zerbait jakintzaz ere neur
kaitza zaiguna, bihotza. Zeren, sentipenak ez 
bai dira neurtzen ezta elektrok.ardiograma 
berarekin ere. Bestela, zer da poesiaren zen

tzua? 

Baina, besteak beste, bertsolariak etz.iren 
lotsa tzen beren izakeraz eta plazctan ere lasai 
aitortuko zuten beren bizneurtuzko arteak 
nondikakoak zituen eskolak. Pello Errotak 
eta Udarregik ongi adierazi zuten uste hori 
Hondarribian izan zuten saio batean. Pell(}
ren bertsoa hala izan zen: 

Berez kupi gaitzala 

guzion Jabiak, 
ta emao ditzagula 
abilidadiak; 
orain astera goaz 
predlkadoriak, 

beine kolejiuan 
· ibili gabiak. 

Eta, Udarregik era hontara ihardetsi zion: 

Asiera eman du 
Pello ErTotariak, 
batek aina eginkizun 
badaukagu biak; 
aitortuko ditugu, 
publikoki egiak: 
gure kolejlauk, 
sagardotegiak. 

Bertsolaritzaren kontra gogorren aritu ze
netako bat izan zen Karmelo Etxegarai histo
riagilea; baina gezurra badirudi ere, bere ja
rraitzailerik onenetako bat izan zen 

bertsolaritza goraipatu eta bere baliapenak 
agertu zituenetako bat, Gregorio MUjika. 

Hain zuzen ere, aurten betetzen da Greg(}
rio Mujikaren mendeurrena eta horregatik 
eskaini nion irailaren 27an artikulu bat 
orrialde hontan, gazterik hil zen jakitun eta 
langile honi. 

frakurgarria da 1919an PeUo Errotaren he
riotza ondorean G. Mujikak idatzi. zuen arti
kulua. Ordurarte apenaz idatzi zen halakorik 
pertsona eskolatuegandik, eta Gregorioren 
ospeak bere itzala zabaldu zuen euskal kultur 
munduan, bertsolaritza errespetatzeko eta be· 
girapena irabazteko. Hala ere, ezin gindezka 
ahaztu D' A bbadie-jaunakin. Honek, bere ba
bespean antolatzen zituen Euskal Jaietan, 

poesia idatziez aparte, desafioz.ko norgehia
gokako bertsolari sariak jartzen zituenez. 

"Kirikii\o"k (E. Bustintza) ordea, Ibaizabal 
zeritzan aldizkaria sortzeaz. bere seigarren 
zenbakian, " Bertso-batzaldiak" zeritzan saria 
jarri zuen, bertso idatzietzat: "Euskalerrian 

bertsoetara dagoan zaletasuna, ta lbaiz.abal
ek, urten dabenetik ona, alde guztietatik artu 
dabezan bertso ugariak kontuan arturik, era
bagi dogu batzaldiak egitea Euskalerriko ber
tsogiden artean". Aldez aurretik, bere deian, 

zuzendaritzak jarritako gai bati buruz egin 
beharrezkoak ziren eta bigarren deian "Tan
bolinteruen biljmodua" jarri zen gaitzat, eta 

Gregorio Mujlka izan zen irabade, beste ba
tekin berdindurik. Orduan, G regoriok, hogei 
urte baizik ez zituen, eta Ibaizabal aldizkaria
ren orrialdeetan geroztik beste zenbait bertso 

publikatzen jarraitu zuen. Beraz, gazterik 
hartua zuen bertsotarako zaletasuna. Horre· 
gatik, ez zen harritzekoa Pello Errotaren he
riotzaz artikulu h..Jra egitea. 

Artikulu hortan zionez, Euskal Herrian ez 

omen zen plazarik Pello Errotaren bertsoak 
entzun ez zirenik. Baina, baita UdalelXe, Di
putazio eta saloietan ere kantatzen omen 
zuen. Behar bada, lehen aldiz bensolariua 
saloietara eraman zuena Pello Errota izango 
zen. Ojanguren fotografoak esaten zidanez, 

Eibarko Salan Teatro zelakoan beste pare 
bat bertsolarikin desafiozkoan aritu zelarik, 
eten gabeko jardunaldia izan omen zen eta, 
azkena jo baino lehen, goizaldeko lauretan 
saloiko enpresarioak kalera atera behar izan 
zituela eta kalean ere segi beren saioari. Sa
loietan ere kantatzen zuen lekukotasun hori 
Gregorio Mujika berak ere ematen digu. 

Gainera, bere ospearen hedakundea hain 
handia zenez, 1895ean Argentinara eraman 

zuten eta han ere plazetan ez ezik Buenos 
Aires eta Tandil hirietako saloietan ere Kan
tatu zuen. 

Bertsolaritzaren literatur mota iket:tu eta 
bere erregelak zientifikoki jarri zituenetan le
hena Manuel Lekuona dugu. Eusko Ikaskun

tzak 1930ean Bergaran eratu zuen Kongre
soan aurkeztu zuen txosten hura baino 
lehenago M~trlca vasca (1918) zeritzan lana
rekin hasia eta gero Literatura orai eusk.e
rica-rekin jarraitua. Hau berau, osatuago 

emango zuen Literatura orai wasca izenez 
Aut.iamendi ArgitaJdariak. 

Baina, Gregorio Mujika, tarte hortan, per
tsonajerik aipagarrienetako bat dugu. Ares
tian agertu dugunaz gainera, esan beharra 
dugu, Gregorio Mujika, Permando Amezketa

rra deritzan liburua argitaratu ondorean 
(leben argitalpena 1925ean izan zuen eta bi
garrena 1927ean) bertso paperak bil~en ari 
zela, bertsolaritzaz antologia handi bat osatu 
nahirik. Bere gordailua lagungarri izan zaio 
Antonio Zavalari Auspoa sailaren ekintza 

ederretako. 

Dena dela, historia egitean kontutan har
tzekoak ditugu puntu horiek. 

Juan SAN MARTIN 

Con el romanticismo recobraron .ru valor las 
literaluras populares de Europa, pero a pesar 
de los trabajos de recopilaciOn folk/Orica de lz
tuela, a comienzos del siglo X/X, que dio inte
resantes noticias del bersolarismo con la reco
gida de algunas muestras, el bersolarismo 
siguid un tanto marginado, considerdndo.rele 
como un subproducto lilerario. Todavia a pri

meros de nuesuo sigla era despreciado por 
altas personalidades de la cultura vasca, entre 
ellos el historiador y cronisla de las provincias 
vascongadas don Carmelo de Echegaray. Las 

''Gabonetako ikuskizuna'' -ren 
mendehurrena 

Hirurehun urte eman da Pedro Ignazio Ba
rrutia jaio zenetik. Eta tarte honetan ezer 
gutxi aurreratu da aramaioarraren bizitzari 
buruzko ikerpenetan. Obrari dagokionez, be
rriz. hobeto joan dira lorpenak. Azkenengo 
urtean. baina, beste zenbait aurrerapen egin 
da Barrutiaren testuingurua aztertzean. Nola

nahi ere, oraindik ba da nahiko lan. 

Aramaion jaio zen Pedro Ignazio 1682.ko 
Uztailaren 3.an eta 1759.ko Urriaren 5.ean 

hil zen Arrasaten, bere bizitzarik gehiena 
azken hiri honetan eman ondoren. Bertako 
eskribaua izan zen l?ll.z geroztik, lanpostu 
horretan berrogeitabi urtetan iraun zuelarik. 

Urte hoielan Pedro lgnaziok antzerki lan 
bat idatzi zuen, Gabon inguruetan antzeztua 
izateko. Obra hau Arrasaten emateko idatzi 
ei zuen baina oraindik ez dakigu inoiz an
tzcztua izan zen. Udaletxeko artxibategian 
ordu asko sartu arren ez dut orain arte xehe

tasun hau aurkitu ahal izan. 

l897.an Juan Karlos Gerrak Migel Biguri
ren liburutegian aurkitutako Barrutiaren ori
jinalaren kopia bat Resurrecci6n Maria de 
Azkue-ri bialdu zion honek "Euskalzaae" al
dizkarian argitaratzeko. Baita Aik.uet. honela 
egin ere, "Gabon gaberako ikuskizuna" titu
lupean. Barrutiaren orijinalak "Acto para la 
Noche ,Buena" zeukan izena. 

Idatzia izan zen garaiari begira, Barrutia
rena Hego Euskal Herrian euskaraz idatzita 
izan diren antzerki lanen arteko zaharrena 
dugu. Honek, berez., aparteko meriturik ema
ten dio aramaioarraren obrari. Posible al li
tzateke zaharragorik izatea? Jakina baietz. 
Baina hau frogatu ahal izateko artxibategi 

nahiz liburutegietako ahapaldietan egin be
harreko bilakuntzak jarraitu beharko luke. 

Nolanahi ere, aurkikuntza egingo balitz ez li
tzateke Barrutiaren lana bere balorean txiki
tua izango, zahartasunaz aparte baitu beste 

meriturik ere. 

Zenbait ikerlek Barrutiarena gaitzat haru 
dute. obraren bertsoetan goi mailako balorea 
ikusten dela aitortzen dutelarik. Honela dio 

Mitxelenak: Acto para la Noche Buena es un 

auto brel'e y seocillo que oo esti lejos de ser 
una de l•s mejores ptezas del teatro vasco, y 
sin duda lo es en su genero. Ibon Sarasolaren 
uste7_.. Ikusmolde h8uek. (Barrutiaren obrare

nak) ez dira Europako teatrogintzan gure 
mendea arte agertzen, eta ez dute euskal tea
tro osoan kiderik. 

lkuslegoak Barrutiaren lana azter dezakeen 
Oihartzungo lntxisu taldeak eramango du an· 
tzokietara ''Gabonetako Jk"'skizuna". Eusko 
Jaurlaritzak babesturiko muntaketa berezi 
batetan oinarriturik, talde honek Euskal He· 

rriko zenbait herritan eskainiko du antzez· 
pena. Ahalil: eta hedapenik gehien euki 
dezan Araba, eta Gi puzkoako Foru Aldun
diek laguntza berezirik eman dute. Duela 
aste pare bat lntxisuk gertu duen antzezpena
ren saiakera orokorra ikusi ahal izan nuen 
Oihartzunen. Eta biziki gustatu zitzaidala ai
tortu behar dut. Muntaketa eder bat lortu 
dute. Dena dela, utz zaidazue, oihartzuarrok. 
aholku txiki bat ematea: dakizuenez, Barru
tiaren euskara nahiko lokalista da eta - gai
nera- arkaLmc7 betea. bere aintzintasunaren 
arauera. Zeuek w. ... nda dakit zail xamarra 
izan zaizucla obraren esanahia ulenzea. 

Bada, entzuleari berbera gWatuko zaiola 
pentsatu behar duzue. Ahozkatzea zaindu 
behar dela euki behar duzue kontutan. bes· 
tela ikusleak antzezpenaren haia gal baite
zake. Ez duzue ahaztu behar ik:uslegoaren ge
hienak Barrutiarenak nondik jotzen duen ez 
dakienik. Hauxe da, ene ustez. antzezpenak 
euki dezakeen zailtasunik nabariena. Hau 

-gaindituz gero arrakasta ziunzat eman deza
kezue. 

· Datorren larunbatean Euskaltzaindiak hile
roko batzarra ospatuko du Aramaion, goi
zeko saio batetan. Ariatsaldez. Batzar Idekia 
izango da Udaletxeko Areto Nagusian. ber
tan Barrutiaren bizitza eta lana azalduko di
relarik. Jarraian, lntxisu taldeak lehen aldiz 
antzeztuko du "Gabonetako Ikuskizuna''. 
euskal probintzietan zehar egingo den zirkui
toari hasiera ematen 1.aiolarik 

Araban jaiotako euskal idaz.Jerik haundie· 
netako bati gorazarrea egin nahi zaiolarik, 
Aramaiora gaurregungo kultur gizon asko 
bilduko da datorren larunbatean. Bidezko 
omenaldia helburu bakar batez, hots. euskal 
kulturaren eredu bikain bat plazarauearena. 

Josemari VELEZ DE MENDIZABAL 

El prdximo sdbado se tributarti un homenaj~ 
al eseri/or alaves Pedro Ignacio de Barrotia. 
por cumplirse durante el presente ailo el tercer 
centenario de .su nacimiento. El acto tendrd 
lugar en A ramaiona, pueblo natal del mencio
nado eseri/or, autor de la obra teatral mds an
tigua que se conoce tsci'tUJt!n idioma vasco en 
las provincias del sur de nuestro pais. ••A c tO 

para la Noche Buena" es una pieza en verso 


